
	1. ՀՀ ֆինանսների նախարարություն
	12.07.2022թ.

	
	N 034/11445-2022

	1. Նախագծի 1-ին կետի 4-րդ ենթակետով նախատեսվում է հանրային ծառայողներին բնակարաններով ապահովման ծրագրի (այսուհետ՝ Ծրագիր) շրջանակներում Երևան քաղաքի Գրիբոյեդովի փողոցի N 48 հասցեում կառուցվող բազմաբնակարան շենքային համալիրի երկրորդ փուլի շրջանակներում բաշխել թվով 348 բնակարան և թվով 348 ավտոկայանատեղի՝ նվազեցնելով Որոշմամբ ի սկզբանե նախատեսված թվով 522 բնակարաններից և թվով 522 ավտոկայանատեղիներից: Մինչդեռ բացակայում է թվով 174 բնակարանների և նույնքան ավտոկայանատեղիների բացակայության վերաբերյալ հիմնավորումը, որն անհրաժեշտ է ներկայացնել: 
Այս կապակցությամբ հարկ է նկատի ունենալ, որ համաձայն Որոշմամբ հաստատված և ներկայումս գործող կարգի 16-րդ կետի 11-րդ ենթակետի բ) կետի՝ կառուցապատողը, Ծրագրի շրջանակներից դուրս տվյալ շենքային համալիրում, երրորդ անձի հետ որևէ տարածքի օտարման նախնական պայմանագիր կնքելիս, պետք է վերցնի հայտարարություն պետության պահանջատիրության հանդեպ գնորդի պահանջի ստորադասության մասին համաձայնություն:

2. Առաջարկում ենք Նախագծի 6-րդ կետը դարձնել 2-րդ կետ՝ համապատասխանեցնելով համարակալումը:


3. Կարգի 11-րդ կետի համաձայն՝ Դիմում-հայտում նշվում են ծառայողի էլեկտրոնային փոստի հասցեն, հեռախոսահամարը, ծառայողին պատկանող բանկային հաշվեհամարը, ընտանիքի կազմը (նշելով անունները, ազգանունները), ինչպես նաև ծառայողը  պետք է հավաստի իր և իր ամուսնու կողմից պետական ծառայողներին բնակարաններով ապահովման որևէ ծրագրի շրջանակներում անշարժ գույքի առուվաճառքի նախնական կամ անշարժ գույքի գնման իրավունքի պայմանագրի առկայության կամ բացակայության փաստը: Նշվածի կապակցությամբ առաջարկում ենք «ծառայողին պատկանող բանկային հաշվեհամարը» բառերը հանել՝ հաշվի առնելով, որ հիմնավորված չէ Դիմում–հայտում բանկային հաշվեհամարի դրույթի սահմանումը:

4. Կարգի 17-րդ կետի 1-ի ենթակետով սահմանվում է հիմնական պայմանագրով միավորի նախատեսվող գինը՝ բնակարանի համար՝ գրանցված (ներքին) մակերեսը բազմապատկած՝
	ա. Ներքին հարդարմամբ՝ 402,000 ՀՀ դրամ, ներառյալ ԱԱՀ
	բ. Առանց ներքին հարդարման՝ 364,000 ՀՀ դրամ, ներառյալ ԱԱՀ
	գ. Ավտոկայանատեղիի արժեքը՝ 2,858,000 ՀՀ դրամ, ներառյալ ԱԱՀ
	Համաձայն Նախագծի հիմնավորման՝ Նախագծում տեղ գտած քանակական և ֆինանսական տվյալները բերված են «ՕՐԴ ԴԵՎԵԼՈՓՄԵՆԹ» ՍՊԸ (այսուհետ՝ Կառուցապատող) կողմից ներկայացված ծրագրային առաջարկից, որտեղ միավորի նախատեսվող գնի բարձրացումը հիմնավորվում է գնաճով: Միաժամանակ, համաձայն Ձեր կողմից ՀՀ վարչապետի աշխատակազմ ներկայացրած գրության՝ Կոմիտեի կողմից իրականացվել է շինարարական նյութերի գնաճի համեմատական վերլուծություն և կազմվել է շինարարական նյութերի գնաճի ազդեցության հաշվարկ-հիմնավորում: 
	Հաշվի առնելով վերոգրյալը և կարևորելով մասնագիտական վերլուծությունը՝ Նախագծում բնակարանների 1 քառ. մետրի և ավտոկայանատեղիի արժեքների վերաբերյալ դիրքորոշում ներկայացնելու համար անհրաժեշտ է ուսումնասիրել Կոմիտեի կողմից իրականացված հաշվարկ-հինավորումը, որը Նախագծին կից փաթեթից բացակայում է և անհրաժեշտ է ներկայացնել:
	









5. Կարգի 17-րդ կետի 6-րդ ենթակետով սահմանվում է ըստ շահառուի կողմից հիփոթեքային վարկի հաշվին կատարած Կառուցապատողին ֆինանսավորման փուլային վճարումներն իրականացնել հետևյալ կարգով՝
	ա. առաջին փուլ. կանխավճար՝ բնակարանի կողմնորոշիչ գնի 80 տոկոսը և ավտոկայանատեղիի համար՝ արժեքի 20 տոկոսը,
	բ. երկրորդ փուլ. բնակարանի կողմնորոշիչ գնի 20 տոկոսը, ինչպես նաև միավորի գնի և միավորի կողմնորոշիչ գնի միջև դրական տարբերություն առաջանալու դեպքում՝ լրավճարը և ավտոկայանատեղիի արժեքի 80 տոկոսը.
	Համաձայն Նախագծին կից փաթեթում ներկայացված Ընկերության կողմից Կոմիտեին ուղղված դիմումի՝ շինարարական ապրանքատեսակների շուկաներում վերջին մեկ տարում գրանցվել է միջինը 40 տոկոս գնաճ: Մյուս կողմից, գների աճի հիմնավորմամբ Նախագծով արդեն իսկ առաջարկվում է բարձրացնել բնակարանների 1 քառ. մետրի և ավտոկայանատեղիի արժեքների գները: 
	Նշվածի համատեքստում հիմնավորված չէ հիփոթեքային վարկի փուլային մոդելի առաջարկվող փոփոխությունը, որը մի կողմից էականորեն կվատթարացնի Ծրագրի պայմանները, իսկ մյուս կողմից կհանգեցնի պետական բյուջեից լրացուցիչ միջոցներ ուղղելու անհրաժեշտության (եկամտային հարկի վերադարձի տեսքով): Մասնավորապես, հիմք ընդունելով Ծրագրի շրջանակներում շահառուների թվի և վարկավորման առաջարկվող պայմանների միջինացված ցուցանիշները՝ առաջարկվող երկփուլային մոդելի դեպքում  կպահանջվի շուրջ 310 մլն դրամի չափով եկամտային հարկի հավելյալ վերադարձի գծով բյուջետային հատկացում:
	Միաժամանակ ցանկանում ենք նշել, որ ըստ ՀՀ վիճակագրական կոմիտեի տվյալների՝ շինարարության գների ինդեքսը 2020թ. նախորդ տարվա նկատմամբ աճել են 10.8 տոսկոսային կետով, իսկ շինմոնտաժային աշխատանքներինը՝ 9.8 տոկոսային կետով: Նման ցուցանիշների պայմաններում իրատեսական չէ առաջին փուլում կանխավճարի կրկնակի բարձրացումը՝ հատկապես հաշվի առնելով, որ Որոշմամբ հաստատված և ներկայումս գործող կարգի համաձայն՝ կանխավճարը տրամադրվել է չորս փուլով, ընդ որում առաջին փուլով՝ 20 տոկոս:
	Ամփոփելով վերոգրյալը՝ առաջարկում ենք վերանայել հիփոթեքային վարկի հաշվին կատարած վճարումների փուլային բաշխումը՝ ստեղծելով հնարավորինս շահավետ պայմաններ շահառուների համար և մոտարկելով դրանք առաջին փուլով սահմանված դրույթներին:

	1. Ընդունվել է: 
2. Նախագծի հիմնավորման մեջ կատարվել են լրացումներ և փոփոխություններ (Նախագծի հիմնավորում, տես՝ կետ 2.Առկա իրավիճակը):








2. Ընդունվել է:
Նախագծում կատարվել է անհրաժեշտ փոփոխությունը:

3. Ընդունվել է:
Կարգի 11-րդ կետը լրամշակվել է: Բանկային հաշվեհամարի դրույթի սահմանման հիմք է ընդունվել կարգի 23-րդ կետի 1-ին ենթակետի դ) պարբերությունը:





4. Ընդունվել է ի գիտություն:
Անհրաժեշտության դեպքում լրացուցիչ կներկայացվի:
Կոմիտեի կողմից կազմված շինարարական նյութերի գնաճի ազդեցության հաշվարկ-հիմնավորումը նախապես ներկայացվել է ՀՀ վարչապետի աշխատակազմ: Ըստ էության պետական գնումների շրջանակներում կնքված շինարարական կապալի պայմանագրերի կատարման ընթացքում ընկերությունների կողմից ներկայացված գնաճի մասով ծագած խնդրի ուսումնասիրության շրջանակներում Կոմիտեի կողմից իրականացվել են շինարարական նյութերի գնաճի համեմատական վերլուծություններ, որոնք նախկինում ներկայացվել են Ֆինանսների նախարարություն: Ներկայացված վերլուծությունների հիման վրա քննարկումների ամփոփ արդյունքների տեղեկատվությունը ներկայացվել է ՀՀ վարչապետի աշխատակազմ:









5. Ընդունվել է ի գիտություն:
ՀՀ-ում անշարժ գույքի շուկայի վաճառքի ուսումնասիրություններից ելնելով, նշենք, որ ՀՀ տարածքում անմիջապես կառուցապատողից ձեռքբերվող անշարժ գույքի համար հիփոթեքային վարկերը տրամադրվում են միանվագ ձևով, իսկ արդեն նշված գումարների բացթողումները տվյալ կառուցապատողի և վերջինիս հատուկ հաշիվը կառավարող բանկի կողմից իրականացվում է մասնաբաժիններով` հիմք ընդունելով ՀՀ քաղաքաշինության կոմիտեի, «Հայբիզնեսբանկ» ՓԲ ընկերության և                                                  «ՕՐԴ ԴԵՎԵԼՈՓՄԵՆԹ» ՍՊ ընկերության միջև կնքվող համագործակցության հուշագրի օրինակը (կցվում է): 
Համաձայն ներկայացված կարգի բնակարանը հիփոթեքային վարկով ձեռք բերելու դեպքում շահառուի կողմից վճարումներն իրականացվում են հետևյալ փուլային մոդելով՝
ա. նախնական փուլ- բնակարանի կողմնորոշիչ գնի 10%-ը և ավտոկայանատեղիի արժեքի 20%-ը (անձնական խնայողությունների հաշվին),    
բ. 1-ին փուլի կանխավճար՝                              բնակարանի կողմնորոշիչ գնի 70%-ը (հիփոթեքային վարկի հաշվին),
գ. 2-րդ փուլի կանխավճար՝ բնակարանի կողմնորոշիչ գնի 20%-ը և ավտոկայանատեղիի արժեքի 80%-ը, ինչպես նաև բնակարանի գրանցված մակերեսից ելնելով, միավորի գնի և միավորի կողմնորոշիչ գնի միջև դրական տարբերության չափով լրավճար (հիփոթեքային վարկի հաշվին):
Բնակարանը և ավտոկայանատեղին անձնական խնայողությունների հաշվին ձեռքբերելու դեպքում վճարման փուլային մոդելը (չորս փուլ) պահպանվում է:
Ծրագրի շրջանակներում առաջարկվող հիփոթեքային վարկավորման երկփուլային մոդելը նույնական է անշարժ գույքի շուկայում բնակարանների ձեռքբերման նպատակով տրամադրվող հիփոթեքային վարկավորման մոդելին:
Միաժամանակ, սույն տարբերակով վճարումներն իրականացնելու առաջարկը ներկայացվել է Ծրագրի Կառուցապատողի կողմից, որպես բնակարանների և ավտոկայանատեղիների համար սույն կարգով առաջարկված 1 քառ.մետրի արժեքից ավելի բարձր արժեք չսահմանելու նախապայման:





	2. ՀՀ պետական եկամուտների կոմիտե
	03.06.2022թ.

	
	N 01/3-3/38755-2022

	 Առաջարկություններ և դիտողություններ չունի։
	 Ընդունվել է։

	3. ՀՀ կադաստրի կոմիտե
	06.06.2022թ.

	
	N ՍԹ/5806-2022

	 Առաջարկություններ և դիտողություններ չունի։
	Ընդունվել է: 


	4. ՀՀ էկոնոմիկայի նախարարություն
	08.06.2022թ.

	
	N 01/9003-2022

	1․ Նախագծի վերնագրից հանել «և հանրային ծառայողներին բնակարաններով ապահովման ծրագրի շրջանակներում Երևան քաղաքի Գրիբոյեդովի փողոցի N 48 հասցեում կառուցվող բազմաբնակարան շենքային համալիրի երկրորդ փուլի բնակարանների և ավտոկայանատեղիների վաճառքի կարգը հաստատելու» բառերը։







2․ Նախագծի նախաբանում հղում կատարել միայն «Նորմատիվ իրավական ակտերի մասին» օրենքի 34-րդ հոդվածի 1-ին մասին։

3․ Նախագծի 1-ին կետի 5-րդ ենթակետում «պարբերությունը հանել» բառերը փոխարինել «պարբերությունն ուժը կորցրած ճանաչել» բառերով։



4․ Նախագծի 1-ին կետի 7-րդ ենթակետում «ենթակետում» բառը փոխարինել «ենթակետից» բառով, միաժամանակ հանել «բառերը և թվերը» բառերը։

5․ Նախագծի 1-ին կետի 9-րդ և 10-րդ կետերում «ավելացնել» բառը փոխարինել «լրացնել» բառով։



6․ Նախագիծը լրացնել հետևյալ բովանդակությամբ նոր կետով․ 
«Որոշումը լրացնել N 2 հավելվածով՝ համաձայն հավելվածի։»։


















7․ Առաջարկում ենք շտկել Նախագծի համարակալումը։



8․ Միաժամանակ, հարկ ենք համարում նշել, որ Նախագծին կից ներկայացված հիմնավորումը լրամշակման կարիք ունի, քանի որ անդրադարձ չի կատարվել, թե ինչն է պատճառ հանդիսացել ծրագրի շրջանակներում վաճառքի ենթակա թվով 1000 բնակարանների քանակը նվազեցնել 826-ի։



	1.Չի ընդունվել:
Ներկայացվող որոշման նախագծով հաստատվում է հանրային ծառայողներին բնակարաններով ապահովման ծրագրի շրջանակներում Երևան քաղաքի Գրիբոյեդովի փողոցի N 48 հասցեում կառուցվող բազմաբնակարան շենքային համալիրի երկրորդ փուլի բնակարանների և ավտոկայանատեղիների վաճառքի կարգը համաձայն N 2 հավելվածի, ինչը պետք է արտացոլված լինի որոշման վերնագրում:

3. Ընդունվել է:
Նախագծում կատարվել է առաջարկվող փոփոխությունը:
4. Ընդունվել է:
Նախագծում կատարվել է առաջարկվող փոփոխությունը:


5. Ընդունվել է:
Նախագծում կատարվել է առաջարկվող փոփոխությունը:

6. Ընդունվել է:
Նախագծում կատարվել է առաջարկվող փոփոխությունը:

7. Չի ընդունվել:
  Նախագծով առաջարկվում է որոշման                  1-ին կետը լրացնել հետևյալ բովանդակությամբ նոր 1.1 կետով.
 «1.1 Հաստատել հանրային ծառայողներին բնակարաններով ապահովման ծրագրի շրջանակներում Երևան քաղաքի Գրիբոյեդովի փողոցի N 48 հասցեում (Արաբկիր վարչական շրջան) «ՕՐԴ ԴԵՎԵԼՈՓՄԵՆԹ» սահմանափակ պատասխանատվությամբ ընկերության կողմից (այսուհետ՝ Կառուցապատող) կառուցվող բազմաբնակարան շենքային համալիրից երկրորդ փուլի բնակարանների և ավտոկայանատեղիների վաճառքի կարգը` համաձայն N 2 հավելվածի:».


7. Ընդունվել է:
Նախագծում կատարվել է առաջարկվող փոփոխությունը:

8. Ընդունվել է:
8. Նախագծի հիմնավորման մեջ կատարվել են լրացումներ և փոփոխություններ (Նախագծի հիմնավորում, տես՝ կետ 2.Առկա իրավիճակը):


	 5. ՀՀ կենտրոնական բանկ
	14.06.2022թ.

	
	N 15.1-07/0417-22

	 Առաջարկություններ և դիտողություններ չունի։


	Ընդունվել է: 


	6. Երևանի քաղաքապետարան
	15.06.2022թ.

	
	N 01/36332-22

	Որոշման նախագիծն ունի հավելված, սակայն նախագծի որևէ կետով կամ ենթակետով այդ հավելվածը հաստատված չէ, հետևաբար առաջարկում եմ նախագիծը լրացնել համապատասխան ենթակետով, որով կհաստատվի հանրային ծառայողներին բնակարաններով ապահովելու ծրագրի շրջանակներում Երևան քաղաքի Գրիբոյեդովի փողոցի N 48 հասցեում (Արաբկիր վարչական շրջան) «ՕՐԴ ԴԵՎԵԼՈՓՄԵՆԹ» սահմանափակ պատասխանատվությամբ ընկերության կողմից (այսուհետ՝ Կառուցապատող) կառուցվող բազմաբնակարան շենքային համալիրից երկրորդ փուլի բնակարանների և ավտոկայանատեղիների վաճառքի կարգը:

	Չի ընդունվել: 
Որոշման նախագծի 1.1 կետով նշված է՝ «Հաստատել հանրային ծառայողներին բնակարաններով ապահովման ծրագրի շրջանակներում Երևան քաղաքի Գրիբոյեդովի փողոցի N 48 հասցեում (Արաբկիր վարչական շրջան) «ՕՐԴ ԴԵՎԵԼՈՓՄԵՆԹ» սահմանափակ պատասխանատվությամբ ընկերության կողմից (այսուհետ՝ Կառուցապատող) կառուցվող բազմաբնակարան շենքային համալիրից երկրորդ փուլի բնակարանների և ավտոկայանատեղիների վաճառքի կարգը` համաձայն N 2 հավելվածի:»


	7. ՀՀ արդարադատության նախարարություն
	23.08.2022թ.

	
	N 01/27.3/36909-2022

	1. «Հայաստանի Հանրապետության կառավարության 2020 թվականի դեկտեմբերի 30-ի N 2206-Ն որոշման մեջ փոփոխություններ և լրացումներ կատարելու և հանրային ծառայողներին բնակարաններով ապահովման ծրագրի շրջանակներում Երևան քաղաքի Գրիբոյեդովի  փողոցի N 48 հասցեում կառուցվող բազմաբնակարան շենքային համալիրի բնակարանների և ավտոկայանատեղիների վաճառքի կարգերը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրից բխում է, որ դրանով հաստատվում են բազմաբնակարանային համալիրի բնակարանների և ավտոկայանատեղիների կարգեր, մինչդեռ սույն Նախագծով հաստատվում է միայն հանրային ծառայողներին բնակարաններով ապահովման ծրագրի շրջանակներում Գրիբոյեդով փողոցի N 48 հասցեում կառուցվող բազմաբնակարան շենքային համալիրից երկրորդ փուլի բնակարանների և ավտոկայանատեղիների վաճառքի կարգը, մինչդեռ առաջին փուլի բնակարանների և ավտոկայանատեղիների վաճառքի կարգն արդեն իսկ հաստատված է ՀՀ կառավարության 2020 թվականի դեկտեմբերի 30-ի 2206-Ն որոշմամբ (այսուհետ՝ Որոշում), ուստի Նախագծի վերնագրում «կարգերը» բառն անհրաժեշտ է փոխարինել «կարգը» բառով:
2. Նախագծի նախաբանում «86-րդ հոդվածի 3-րդ մասին» ձևակերպումն անհրաժեշտ է փոխարինել «86-րդ հոդվածի 1-ին մասի 3-րդ կետին» ձևակերպմամբ՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի  պահանջները:
3. Նախագծի 1-ին կետի 3-րդ ենթակետով նախատեսվում է հաստատել երկրորդ փուլի բնակարանների և ավտոկայանատեղիների վաճառքի կարգը, հետևաբար Որոշման 1-ին կետում անհրաժեշտ է կատարել լրացում առ այն, որ տվյալ կետով հաստատվում է առաջին փուլի վաճառքի կարգը:
4. Նախագծի 1-ին կետի 14-րդ ենթակետով նախատեսվում է Որոշմամբ հաստատված կարգի 7-րդ գլխի «Արտաքին հարդարման, հարթ տանիքի կառուցման և բարեկարգման աշխատանքները» մասի 1-ին կետի 2-րդ սյունակով ներկայացված նկարագիրը շարադրել նոր խմբագրությամբ, ինչի արդյունքում, ըստ էության, փոխվում է ծրագրի առաջին փուլի համար նախատեսված համապատասխան նկարագիրը: Նկատի ունենալով այն հանգամանքը, որ Նախագիծը վերաբերում է ծրագրի երկրորդ փուլի բնակարանների և ավտոկայանատեղիների վաճառքի կարգին՝ առաջին փուլի համար սահմանված նկարագրում փոփոխություններ կատարելու նպատակն ունի պարզաբանման և լրացուցիչ հիմնավորման կարիք: 









[bookmark: _GoBack]       5. Նախագծի 1-ին կետի 14-րդ ենթակետում «N 1 հավելվածով» բառերն անհրաժեշտ է փոխարինել «հավելվածով» բառով՝ նկատի ունենալով այն հանգամանքը, որ գործող խմբագրությամբ Որոշումն ունի «Հավելված», որի համարակալումն առաջարկվում է փոփոխել սույն Նախագծով: 
6. Նախագծով հաստատվող կարգի (այսուհետ՝ Կարգ) 6-րդ կետի համաձայն՝ ծրագրի շրջանակներում ծառայողի ընտանիքի անդամ են համարվում ծառայողի ամուսինը, երեխաները և ծնողները: Կարգի 11-րդ կետի համաձայն՝ ծառայողի կողմից ներկայացվող դիմում-հայտում, ի թիվս այլնի, նշվում է նաև ընտանիքի կազմը (նշելով անունները, ազգանունները): Գտնում ենք, որ տվյալ կետում հստակեցման կարիք ունի՝ «ընտանիքի կազմ» ձևակերպումը, մասնավորապես՝ պարզ չէ՝ արդյոք խոսքը միայն ծրագրի իմաստով ընտանիքի անդամ համարվող անձանց՝ ծառայողի ամուսնու, ծնողների և երեխաների, թե առհասարակ դիմողի ընտանիքի բոլոր անդամների տվյալների մասին է:
7. Կարգի 14-րդ կետի 1-ին ենթակետով նախատեսվում է, որ Կոմիտեն կառուցապատողի կողմից սպասարկվող կայքէջում մուտքագրում է յուրաքանչյուր գերատեսչությունից ստացված ծառայողների տվյալները: Գտնում ենք, որ «տվյալներ» ձևակերպումն ունի վերանայման կարիք, քանի որ ծառայողների անուններից և ազգանուններից բացի դիմում-հայտում նշված այլ տվյալները ևս, օրինակ՝ ծառայողների բանկային հաշվեհամարը, կայքէջում հրապարակելը խնդրահարույց է:
	1. Ընդունվել է:
Նախագծում կատարվել է առաջարկվող փոփոխությունը:















2. Ընդունվել է:
Նախագծում կատարվել է առաջարկվող փոփոխությունը:

3. Ընդունվել է:
Նախագծում կատարվել է առաջարկվող լրացումը:

4. Ընդունվել է:
Առաջարկվող լրացումն, ըստ էության, շենքերի երեսպատման տեխնոլոգիական այլ մեթոդ է, որն ամբողջությամբ համարժեք է արդեն իսկ նախատեսված լուծմանը: Այն ապահովելու է առնվազն համարժեք ֆիզիկամեխանիկական բնութագրերը և սույն որոշմամբ սահմանված նկարագիրը ընդունելի է լինելու այն դեպքում, երբ նախագծում կկատարվեն համապատասխան փոփոխությունները և փորձաքննության դրական արդյունքներով կհաստատվեն Երևանի քաղաքապետարանի կողմից: Նշված երկու լուծումներն էլ չեն հակասում շենքերի կառուցման նախագծերի մշակման համար ավելի վաղ տրված ճարտարապետահատակագծային առաջադրանքին:
5. Ընդունվել է:
Նախագծում կատարվել է առաջարկվող փոփոխությունը:

6. Ընդունվել է:
Կարգի 11-րդ կետը լրամշակվել է:  «ընտանիքի կազմ» ձևակերպումը հստակեցնելու համար հիմք է ընդունվել կարգի 6-րդ կետը:





7. Ընդունվել է:
Կարգի 14-րդ կետի 1-ին ենթակետը լրացվել է հետևյալ ձևակերպմամբ՝   «բացառությամբ՝ ծառայողին պատկանող բանկային հաշվեհամարը»:
 












